
Voroma vene, Mulugu 
ohopandutcha ilambo 
ya zulu na ilambo 
ya vati. 



Mbwenye Mulugu 
agapandutchile, 
ilambo ya vati yali 
yahanasakanyedeye 
eto kamwalive yengo. 
Tchoira ilambo ya vati 
yohozala mahindje 
odiha. Eto ilambo 
yatene yohokana isi 
ilukulu. Mwa ora 
yenno, Munemba wa 
Mulugu oviravira 
vazulu va mahindje.



Evale Mulugu ohowonga ira: <<Wareya ukalewo!>> 
Evale wareya wohokalawo. Mulugu ohovaha wareya 
nzina na ntana, isi ohovaha nzina na mahiyu. Noira 
eno, yohozawo isi, unde tcha. No nali siku noroma.



[Siku nanembinli] Mulugu ohowonga ira: <<Vikale 
madilre zela mahindje ira mahindje amohi kakale zulu, 
mahindje amohi kakale vati.>> Nimburo nali vari va 
mahindje a zulu na mahindje a vati, Mulugu ohovaha 
nzina na zulu. Noira eno, yohozawo isi, unde tcha. No 
nali siku nanembinli.



[Siku naneraru] Mulugu ohowonga ira: <<Mahindje a 
ilambo ya vati kagumanele nimburo nimohive ira 
nioneyege nimburo noumma.>> Evale yohoireya nnga 
mwawongele liye. Nimburo noumma nne, Mulugu 
ohovaha nzina na teya. Nimburo na mahindje 
kagumanne nne, ohovaha nzina na bara. Agairile eno,
                                                           Mulugu ohoona ira
                                                                         tchapama.



Evale Mulugu ohowonga ira: <<Mwilamboni ya vati 
nnafuna teya imelege jomela. Muwari mwa jomela jile,

    jikalemo jalo jovaha mbewu eto dikalemo
       mitengo dokana jovaha eto 

    jovaha jiwa jikayegena 
      kongolo diwa ira kada 

yomela imelege 

na ikalelo yaye yaye.>> 



Mwa enne yohoireya nnga mwawongele liye. Noira 
eno, yohozawo isi, unde tcha. 

No nali siku naneraru.



Eto Mulugu ohosakanya jomoneya mbinli jilukulu. 
Yomoneya imohi ilukulu inairiwa nzuwa 
ira imoneyege na ntana. Yomoneya 
imohiwa ing'onong'ono inairiwa 
mwedi ira imoneyege na mahiyu. 



Eto Mulugu ohosakanya nyenyedi. 
Noira eno, yohozawo isi, unde 
tcha. No nali siku nanennayi.



[Siku nanetanu] Mulugu 
ohowonga ira: <<Mwiko 
mukale somba 
dohiyana-hiyana na 
jatene jene johiyana 
hiyana jinafuna wendaga 
emo. Jikale pwi pwi.>> 
Vevale na ibaribari 
dohooneya somba da 
mbara dile, dilukulu, 
ding'onong'ono na jatene jene 
jinawenda mwiko, kada yengo 
na ikalelo yaye yaye. 



Tempu imohive, Mulugu 
ohowonga eto ira: <<Nimburo 
na zulu ukale mbalrame 
dohiyana-hiyana na jatene 
jene johiyana hiyana 
jovava zulu. Jikale pwi 
pwi.>> Vevale na ibaribari 
dohooneya mbalrame dile, 
dilukulu, ding'onong'ono na 
jatene jene nnavava zulu, kada 
yengo na ikalelo yaye yaye. 
Agairile eno, Mulugu ohoona 
ira tchapama. Noira eno, 
yohozawo isi, unde tcha. No 
nali siku nanetanu.



[Siku nanetanu na nimohi] Mulugu ohowonga ira: 
<<Mwilamboni mukale anavinyama ohiyana-hiyana, 
kada mwanainyama na ikalelo yaye yaye. Mukale 
anavinyama a vande eto mukale anavinyama a 
mukokolani. Mukale anavinyama alukulu na 
ang'ining'ini, jomburunuwa, na anavinyama atene anno 
anafwanyeya mwilamboni ya vati, kada mwanainyama 
na ikalelo yaye yaye.>> Mwa enne yohoireya nnga 
mwawongele liye. 



Eto Mulugu ohowonga ira: <<Ndoweni nimusakanye 
mutu olingana na hiyo, ofwalrafwana na hiyo, ira 
atongege somba da mbara, mbalrame da zulu, 
vinyama, na jatene ja ilambo ya vati na jomburunuwa 
jatene jinamburunuwa 
mwilamboni ya vati.>> Evale 
Mulugu ohoona jengo jatene 
japandutchile liye. 



Agaonne, Mulugu ohowonga ira: <<Jatene jene 
jipandutchile miyo, jihikala pama mayiji.>> Noira eno, 
yohozawo isi, unde tcha. No nali siku nanetanu na 
nimohi.



Yehova Mulugu ohomutukula mutule, liye muhela 
mmundani afwanyeya muEdeni mule ira alimege eto 
aing'anelege. 



Yehova Mulugu 
ohonvaha 
mulombwanole 
nlamulo eraga: 
<<Udjege jovaha ja 
mitengo datene 
mofuna mwawo, 
mbwenye Mutengo 
Oiziwiha Upama na 
Ubure, kudje. 
Tchoira siku nnafuna 
we dja, mwa ibaribari 
unokwa.>>



Evale Adawu ohoroma vaha mazina anavinyama a 
vande vamohi na mbalrame datene nnavava zulu na 
anavinyama atene a mukokolani. 
Mbwenye zela pandi ya 
mulombwana Adawu, liye kaanna 
nkamihedi waye omufwanelela. 



Evale Yehova Mulugu ohomugoniha mulombwana 
Adawu kove dilukulu mayiji. Evale mulombwanole 
agagonne, Yehova ohokumihawo mbaru imohi ya 
mulombwanole, nomala liye fungavo na 
munoku nnga mwakalele atu. 
Mwa mbaru yakumihile liye wa 
mulombwana ile, Yehova 
Mulugu ohomusakanyana 
muhiyana, liye 
mudowana wa 
mulombwana Adawu.



Nona mulombwana unerege muhiya 
babaye na mmaye, adowe ambande 
muhiyanaye, era eno, ambinlene 
anokala maningo mamohive bahi.

Tchoira Mulugu ohaziveliwa atu a 
mwilamboni ya vati na makalelo 

ohokala a masika fiyeda liye muruma 
Mwanaye mmohive anna liye ira mutu 

uli watene unamuroromela 
ahatolowe mbwenye akayena 

ingumi yohomala. 



Roma 3:23 Hiyo atu atene nihimala tega eto nnafwanyeya 
olapela wene na undimuwa wa Mulugu. 

 
Roma 6:23 Yotambilra ya yotega ku ukwa. Mbwenye 

mahala unavaha Mulugu muwari mwa Nabwiya wehu Yesu 
Kiristu anozana ingumi yohomala.

Eberewu 9:27 Eto sawasawa nnga kada mutu uvahiwe ira 
akwe fendo imohi bahi, amala atongiwe na Mulugu, 

sawasawa eto nnga Kiristu. 

Efezo 2:8,9 Tchoira na nyenne muhuvulusiwa muwari mwa 
sayi da Mulugu eto muwari mwa nroromelo. Muwari 

movulusiwa mule, kilivo iirile nyo ira Mulugu auvuluseni. 
Vulusiwa tchi yengo yovahiwa na Mulugu.

Kunazela joira jehu. Nona kalivo unawanda vitukulela. 



Roma 10:9,10 Muselu unalaleya hiyo, nnalaleya ira wenno 
unarumelela na wanoni waye ira: <<Yesu gu Mbwiye>>, 

wenno unaroromela na mmirimani mwaye ira Mulugu 
ohomuvenyiha mokwani, gwenno unafuna vulusiwa. 

Tchoira mutu amuroromela Yesu na mmirimani mwaye 
unokalihiwa wapama. Arumelela na wanoni waye ira: 

<<Yesu gu Mbwiye.>> unovulusiwa.

Juwawu 3:16,17 Tchoira Mulugu ohaziveliwa atu a 
mwilamboni ya vati na makalelo ohokala a masika fiyeda 

liye muruma Mwanaye mmohive anna liye ira mutu uli 
watene unamuroromela ahatolowe mbwenye akayena 

ingumi yohomala.
Tchoira Mulugu amurumaga Mwanaye azaga mwilamboni 
ya vati, kamurumile ira aze aamange mulandu atu, nari. 

Mbwenye umurumile ira aze aavulumutche. 



1 Juwawu 5:11-13 Umboni Mulugu univahile liye gu ula. 
Liye univahile ingumi yohomala. Ingumi iwa tcheniyo 

inafwanyeya muwari mwa Mwanaye. 
Wenno unna Mwanaye ukana ingumi. Mbwenye wenno 

ahanna Mwana Mulugu kanna ingumi.
Miyo jatene eji nnaulrembelani nyo atu ororomela nzina na 

Mwana Mulugu ira muiziwe ira muhukana ingumi 
yohomala.

